
Fundur haldinn í héraðsráði þriðjudaginn 23. september 2003 kl. 10:00  á skrifstofu héraðsnefndar að Þverbraut 1 á Blönduósi. Mætt voru: Valgarður Hilmarsson, Jóhann Guðmundsson, Magnús B. Jónsson og Bryndís Björk Guðjónsdóttir.

Oddviti, Valgarður Hilmarsson, setti fundinn og stjórnaði honum.

1. Brunavarnir Hnitbjörgum 

Á fundinn eru mættir þeir Rolf Árnason tæknifræðingur og Bragi Árnason slökkviliðsstjóri til þess að fara yfir helstu atriði varðandi brunavarnir í Hnitbjörgum.

Framkvæmdastjóra falið að bjóða út í lokuðu útboði uppsetningu sjálvirks brunavarnarkerfis í Hnitbjörgum.

2. Akstur framhaldsskólanema

Framkvæmdastjóri skýrði frá forathugun sem hún gerði á akstri framhaldsskólanema. Samþykkt að skora á skólanefnd Fjölbrautarskóla Norðurlands vestra að hefja undirbúning fyrir daglegan skólaakstur haustið 2004. Héraðsráð telur mikilvægt að niðurstaða skólanefndar liggji fyrir um næstu áramót þar sem möguleikar á daglegum akstri munu hafa áhrif á hvert nemendur á framhaldsskólastigi sækja nám. 

3. Bréf Fjölbrautarskóla Norðurlands vestra

Lagt fram bréfið dags. 6. júní s.l. þar sem þess er óskað að tilnefndur verði fulltrúi í vinnuhóp til að vinna að tillögugerð um framtíðarskipan fræðslumála á Norðurlandi vestra með tilliti til fjarnáms og nýtingar á fræðslusetrum á nokkrum þéttbýlisstöðum á svæðinu.

Í ljós koma að Blönduósbær er búinn að tilnefna fulltrúa í nefndina. Erindinu vísað frá þar sem það er það er komið til afgreiðslu hjá sveitarfélögunum. 

4. Fundur með fjárlaganefnd

Framkvæmdastjóri sagði frá því að héraðsráð eigi fundartíma með Fjárlaganefnd Alþingis fimmtudaginn 25. september 2003 kl. 9:40.  Að þessu sinni verður lögð áhersla á byggingu heilsugæslustöðvar á Skagaströnd og fjárhagsvanda dvalarheimila.

Framkvæmdastjóri lagði fram drög að greinargerð sem kynnt verði fyrir Fjárlaganefnd. Magnús B. Jónsson og Bryndís Björk Guðjónsdóttir fara á fundinn sem fulltrúar héraðsnefndar. 

5. Önnur mál

Engin.

Fleira ekki gert, fundi slitið kl. 12:00


